
 
 

Qup. 1 / 1 
 

 

Ulloq 8. maj 2024 

Inatsisartut suleriaasianni § 37 imm. 1 naapertorlugu Naalakkersuisunut apeqquteqaat imaattoq 
matumuuna saqqummiuppara. 
 
Naalakkersuisunut apeqqutit: 
 

1. Naalakkersuisut pilersaaruteqarpisi, nunatta kangiani piorsarsimassutsikkut 
illorsualiornissamut pilersitsissallusi?  

 
2. Taamatut pilersaaruteqartoqarsimappat piffissami qaqugukkut piorsarsimassutsikkut 

illorsualiornissamik sanaartortoqarnissaa pilersaarutigineqarpa? 
 

3. Piorsarsimassutsikkut illorsuaq, piffimmi naleqquttoq sananeqassappat qanoq naleqassava 
akeqassavamita?  

 
 (Inatsisartunut ilaasortaq Lars Poulsen, Siumut) 
 

Tunngavilersuut: 
 
Nunatsinni kulturitoqqatsinnik atuisut, ingerlatsisut amerlagisassaanngillat, qujanartumillu Tasiilami 
nunaqarfiinilu illoqarfimmilu suli maannamut patajaatsumik atuisut takussaapput.  
 
Taakkuali suli nukittorsarneqartariaqarput. Kulturilerisut inimik (illumik) iserfigisinnaasaminnik 
amigaateqartarput. Taamaakkaluartoq kajumissutsimik suliaqartut peqatigiiffiillu ingerlatallit 
nammineq angerlarsimaffimminni paarlaasseqatigiinneq, sungiusarneq, pikialaartitsineq 
ingerlattarpaat.  
 
Siunissaq ungasinnerusoq eqqarsaatigalugu allaqqussinnaanngilarput kulturerput kinaassuserpullu 
nukittorsassallugu, aamma nunatta kangiani (immikkuullarissumik nukittuumillu kulturilinni). Soorlu 
aamma timersornikkut sungiusartarfissamik illumik iserfissaqartugut, taamatuttaaq kulturikkut 
anersaarput inuttut kinaassuserput nukittorsassallugu ineriartorteqqissagutsigu illumik 
iserfigisinnaasamik pisariaqartitsivugut.  
 
Apeqqutigineqartut ullut suliffiusut qulit iluanni akeqquneqarput. 
 


